
(...)

Copp(ie) a la vefve
dud(it) massip

Testam(ent) de jean massip guiguetthe

L an mil six cens quatre et le doutzie(me) jo(u)r
du mois may regnant n(ot)re prince souverain
henry par la grace de dieu roy de france
et de navarre en la ville de mo(n)t(au)ban
en quercy p(rese)nt moy not(air)e et tesmoings
bas nommes dans ma maison
apres midy estably en sa personne
jean massip dict guiguetthe au faubourg
s(ain)t estienne de tescou de mo(n)t(au)ban

lequel de gre franche et liberalle voulante estant
en ses bons sens memoire et entende(men)t
conciderant la fragilite de ceste vie humaine
et q(ue) l heure de la mort est incertane po(u)r
eviter procez et ]diffand[ differand entre ses
enfans et sucesseurs a( )l( )advenir a fait
et ordonne son der(nier) testam(ent) et derniere
voulante et dispanze es biens qu( )il a pelu
a dieu luy donner en la forme suivante
premierement a invoque le nom de
dieu le priant de luy f(air)e grace et
misericorde et luy pardonner ses offences
et peches et apres q(ue) l ame sera sepparee
de son corps luy plaize la voulloir recepvoir
en son paradis celeste en la vie bien
heureuse et parmanente po(ur) la gloriffier
le nom de dieu a jamais item
a eslu sa sepulture au ciment(iere) dud(it) faubourg
s(ain)t estiene de tescon de mo(n)t(au)ban ou veult
estre encepvely en toute simplicitte selon
l ordre de l egli(se) refformee de laquelle
par la grace de dieu declaire f(air)e
proffession item dict et declaire estre
marie avec peyronne jaubarde duquel
mariag(e) dieu leur a donnes anne margueritte
marie /autre/ anne margueritte et autre margueritte
de massip ]ses fillhes[ et pierre massip ses
filz et fillhes sept en nombre ]lesquelles[
]anne margue[ laquelle anne est mariee
avec jean dalles margueritte plus viellhe
avec pierre falbert / marie avec jacques
cantalombe / autre anne avec jean de( )mariette
ausquelles led(it) testat(eur) ]don[ a constitue lhors

......................................................................................



de leurs pactes de mariag(e) ce qu( )est
contenu en iceulz et ce q(ue) ce trouve
qu( )il l(e)ur reste veult leur estre paye
moyenant quoy et cnq soulz qu( )il
donne de plus a chascune de sesd(ites) fillhes
mariees les a faittes et instituees
ses heretieres particullieres et q(ue)
au(tr)e chose ne puiss(en)t demander en
ses biens et heredite / a ch(a)scune
desd(ites) margueritte et au(tr)e margueritte
ses filhes q(ui) sont encor(e) a marier
donne et legue led(it) testat(eur) po(ur) leur
dot pa(rei)llhe s(omm)e de soixante livres
lict et robbes qu( )il a [con]stitue a ch(a)scune
desd(ites) ses fillhes mariees payab(le)
en la forme q(ue) a este paie ausd(ites) au(tr)es
co(mme) ce trouvera et po(u)rra veriffier
par leurs pactes de mariag(e) et
avec ce( )les( )a faittes et a ch(a)scune
d( )elles ses here(ite)res particullieres et q(ue) au(tr)e
chose ne puiss(en)t demander en ses
biens et heredite declairant ne
voulloir f(air)e aulcungs au(tr)es legatz
particullier(s) mais en to(us et ch(a)cuns
ses au(tr)es biens tant meubles q(ue)
immeubles voix droictz noms et
actions a luy apparten(ant) de p(rese)nt ou a
l advenir ou q(ue) soient ou puiss(en)t estre
a fait et institue et nomme de

sa bouche son hoir universel et g(e)n(er)al led(it) pierre
massip son filz po(u)r en f(ai)re a ses plaisirs et
voulantes le chargeant paier ses debtes
legatz, toutesfois led(it) testat(eur) donne et
legue a lad(ite) peiro(nne) jaubarde sa femme
l( )ususfruict et jo(u)issance de to(us) sesd(its) biens
tant qu( )elle vivra en ce monde tenant
vie viduale chaste et hon(n)este a la charge
de no(u)rrir alimenter et entretenir lesd(ites)
margueritte et au(tr)e margueritte massipe
ses filhes a marier jusques q(ue) soi(en)t
mariees / et semblable(men)t aussi led(it)
pierre massip auquel apres le trespas
de lad(ite) jaubarde sa mere / ]legant[ ou icelle
ce remariant led(it) testat(eur) a voulu et
ordonne to(us) sesd(its) biens devenir et appartenir
en fondz et propriette po(ur) en f(air)e [com]me dict
est a ses plaisirs et voulantes le 
chargeant paier ses debtes et legatz
et parce q(ue) sesd(its) filz et fillhes a marier
sont encor(e) en bas aaige et pupillarite
led(it) testat(eur) leur a pourveu de tuteresse
de( )lad(ite) peyro(nne) jaubarde leur mere
par laquell(e) a voulu leurs personnes



et biens estre regis et gouvernes avec
tell(e) authoritte et privaute q(ue) de droit
est attribue a tuteurs sans estre
tenue f(air)e fair)e aulcun invent(aire) de ses biens
moings rendre aulcun compte ni prester
le reliqua de quoy led(it) testat(eur) la descharge
tout expressem(en)t # / et cas advenant q(ue)

# tant il s assure de sa fidelite

contre ]son[ l( )intention et voulante dud(it) testat(eur)
elle en seroit aulcunement recerchee et fust
tenue suivant le droit rendre compte
et ce trouvast par l arrest
closture des comptes qu( )ell(e) fust
debiteresse envers sond(it) filz # en ce cas
la led(it) testat(eur) ]luy[ donne et legue
a sad(ite) fem(m)e tout ce en quoy elle
ce pourroit trouver debiteresse et ce
dessus a voulu et veult estre son
der(nier) et valable testam(ent) sa derniere voulante
et disp(ositi)on de ses biens lequel veult
q(ue) valh(e) par droit de( )testam(en)t ou
par droit de codicill(e) ou par
donation faitte a cause de mort et
au(tremen)t en la mellheure forme q(ue)
de droit po(u)rra valloir cassant
revocquant et an(n)ullant to(us) au(tr)es
testam(ents) codicilles et au(tr)es dernieres
voulantes et disp(ositi)ons par luy cy devant
faittes son p(rese)nt testam(ent) demeurant
en sa force vertu vall(eur) et efficase
priant les tesmoingz( )cy apres nom(m)es
de ce dessus estre recors et
moy not(air)e luy en rettenir inst(rumen)t
ce q(ue) luy a est(e) accorde( )et fait
presens jean artis de montauban signe
anthoine vales labour(eur) pierre crebe jean
fornier masson marc massas jean quin[...]

# po(ur) raison de lad(ite) administra(ti)on

..........................................................................

Clxxxxiij

et martial farmier charpent(ie)r de mo(n)t(au)ban
lequel artis c( )est cy signe et lesd(its)
testat(eur) et au(tr)es susd(its) tesmoings
ont dict ne savoir escrire et moy

Artis, p(rese)nt

                                 Boneau, not(aire)
                                                   r(o)yal

